
V. TITULO IVXESTION ORZAMENTARIA

V.1. CAPITULO UNICO Dos procedementos de xestién orzamentaria

Artigo 38°.-Intervencion limitada.

A contia & que se refire o artigo 97.1.a) do texto refundido da Lei de réxime financei-
ro e orzamentario de Galicia, aprobado polo Decreto lexislativo 1/1999, do 7 de outubro,
queda establecida no importe fixado para ter a consideracion de contratos menores de
subministracion na lexislacion reguladora da contratacion do sector pUblico.

Artigo 39°.-Modificaciéns de contratos de transporte escolar.

Os contratos administrativos de transporte escolar poderan modificarse por razéons
de interese pUblico e para atender a causas imprevistas debidamente xustificadas, de con-
formidad co previsto na lei 30/2007, do 30 de outubro, de contratos do sector publico.

As modificacions consistentes na variacion dos percorridos asi como na reestructura-
cion dos itinerarios, motivadas por razéns técnicas, dado o caracter esencial e imposterga-
ble dos servizos de transporte escolar, poranse en practica de xeito inmediato, unha vez
comprobados o cumprimento das condicions referidas ao comezo, asi como a existencia
de crédito orzamentario necesario para levalas adiante.

Ditas modificacions estaran excepcionadas de informe previo da Asesoria Xuridica
cando a slia contia non supere o 20% do prezo do contrato/dia que se vai modificar e o
importe anual que represente a modificacion non supere os 18.000 €, L.V.E. excluido.

Con independencia do establecido no artigo 97.1 do texto refundido da Lei de réxi-
me financeiro e orzamentario de Galicia, aprobado polo Decreto lexislativo /1999, do 7
de outubro, non estaran sometidas a intervencion previa as ditas modificacions cando non
excedan dos limites sinalados no paragrafo anterior.

Malia o anterior, a Intervencion Delegada da Conselleria de Educacion e Ordenacion
Universitaria comprobard, antes da fiscalizacion do primeiro pagamento, o cumprimento
de todos os requisitos esixidos para autorizar e comprometer o gasto.

Artigo 40°.-Fiscalizacion das operaciéns de endebedamento da comunidade auténoma.

A intervencion previa dos procedementos de contratacion de operacions de ende-

bedamento da comunidade autbnoma realizarase no momento procesual inmediatamente
anterior ao compromiso que se adquire coa sinatura do contrato, e comprobarase o cum-
primento de todos os requisitos esixidos para aprobar e comprometer o gasto.

Artigo 41°.-Fiscalizacién de nomeamentos ou de contratos para substitucion de persodl.

A fiscalizacion de nomeamentos e de contratos para substitucions de persoal por
razons de necesidade e de urxencia conxuntural realizarase con caracter previo a alta en
nomina, mediante a verificacion da adecuacion do proceso de seleccidon coa normativa
vixente e da existencia de nomeamento ou de contrato, asi como de crédito adecuado
e suficiente.

Artigo 42°.-Identificacién dos proxectos de investimento.

As modificacions dos programas de investimento que impliquen o inicio de novos
proxectos ou a variacion dos existentes requiriran a asignacion dun novo codigo pola Di-
reccion Xeral de Orzamentos da Conselleria de Facenda, logo da tramitacion da oportuna
modificacion polo 6rgano competente segundo o previsto no texto refundido da Lei de
réxime financeiro e orzamentario de Galicia, aprobado polo Decreto lexislativo 1/1999,
do 7 de outubro.

Artigo 43°.-Autorizacién do Consello da Xunta para a tramitacién de determinados ex-
pedientes de gastos.

Un.- Requirira autorizacion por parte do Consello da Xunta a tramitacion de expe-
dientes de contratacion e de encomendas de xestion cando o valor estimado ou o impor-
te do gasto, respectivamente, sexa superior a 4.000.000 euros.

Dous.- A tramitacion de expedientes que comporte a modificacion de convenios que
fosen previamente autorizados polo Consello da Xunta requirira autorizacion do mesmo
organo. Non obstante, non sera precisa esta autorizacion cando a modificacibn non supo-
fia unha alteracion do obxecto nin comporte incremento do importe total ou no nimero
de exercicios orzamentarios, sempre que a distribucion do importe correspondente a
cada exercicio respecte os limites aos que fai referencia o artigo 58.3 do texto refundido
da Lei de réxime financeiro e orzamentario de Galicia, aprobado polo Decreto lexislativo
[/1999, do 7 de outubro.

Tres.- Logo de obterse a autorizacion, a aprobacion do gasto corresponderalle ao

organo de contratacion do departamento, organismo autobnomo, axencia pUblica autono-
mica, sociedade ou fundacion plblica que xestione o crédito.

Artigo 44°.-Revisiéns de prezos contidos en concertos ou convenios.

Con caracter xeral, as revisions de prezos que se establezan nos concertos ou conve-
nios que subscriban durante o ano 201 | a Administracion xeral da comunidade autébnoma,
0s seus organismos autbnomos, as entidades de dereito pUblico con personalidade xuridi-
ca propia que adeclan a sla actividade ao dereito privado, as axencias pUblicas, fundacions
e consorcios non poderan referenciarse por riba da evolucion do indice de prezos ao
consumo de Galicia. Igualmente, as revisions de prezos e tarifas que afecten a concertos
ou convenios xa subscritos non poderdn experimentar un incremento superior ao do IPC
galego do anterior exercicio.

Excepcionalmente, por causas plenamente xustificadas ou por alteracions das condi-
cibns dos concertos ou convenios, a persoa titular da Consellera de Facenda, por propos-
ta do departamento correspondente, podera autorizar a inclusion de clausulas de revision
por contia diferente & indicada no paragrafo anterior.

Artigo 45°.-Transferencias de financiamento.

Un.- As achegas de natureza corrente deberan librarse con cardcter mensual por
doceavas partes, agas que mediante convenio se regule outro réxime diferente de paga-
mento. Este convenio debera someterse a informe da Intervencion Xeral da comunidade
auténoma sobre a adecuacion do réxime de libramento proposto ao ritmo de execucion
do gasto corrente da entidade.

Os convenios que, de ser o caso, estiveren vixentes a entrada en vigor desta lei de-
beran ser revisados nos tres primeiros meses do exercicio para os efectos de axustarse ao
disposto neste artigo.

Dous.- As achegas de capital libraranse atendendo ao ritmo de execucion do gasto
de capital da entidade.

Tres.- Os convenios que se formalicen para regular o réxime de libramentos das
transferencias de financiamento non precisaran de autorizacion previa do Consello da
Xunta de Galicia.

Catro.- A Intervencion Xeral da comunidade auténoma verificara a correcta aplica-
cion destas achegas mediante o uso das técnicas de fiscalizacion e auditoria previstas no

Decreto lexislativo 1/1999, do 7 de outubro, polo que se aproba o texto refundido da Lei
de réxime financeiro e orzamentario de Galicia, € nas normas que a desenvolven.

Artigo 46°.-Subvenciéns nominativas.

Un.- Non poderan incrementarse os créditos previstos nesta lei para subvencions
nominativas.

Dous.- Os convenios ou resolucions nos que se estableza a concesion de subvencions
nominativas regularan asi mesmo o réxime de xustificacion, pagamentos e anticipos que,
se € 0 caso, se poidan librar. Estes convenios ou resolucions s6 necesitaran a autorizacion
previa do Consello da Xunta cando de xeito excepcional, logo da xustificacion da sGa
ineludible necesidade, prevexan un pagamento a conta ou ben un anticipo superior aos
permitidos nos artigos 62 e 63 do Decreto | 1/2009, do 8 de xaneiro, polo que se aproba
o regulamento da Lei de subvencions de Galicia.

Artigo 47°.-Concesién directa de axudas e subvenciéns.

A resolucion de concesion de subvencions correntes que con caracter excepcional
se realicen ao abeiro do disposto nos artigos 19.4.c) e 26.3 da Lei 9/2007, do |3 de xuho,
de subvencions de Galicia, requirira autorizacion do Consello da Xunta cando a sGa con-
tia supere o importe de 6.010 euros por beneficiario e ano, ou as concedidas por cada
departamento da Administracion autondmica excedan globalmente os 60.100 euros no
exercicio, exceptuadas as que vaian ser formalizadas mediante convenio ou instrumento
bilateral, &s que lles sera aplicable o réxime xeral previsto no artigo 26.3 da dita Lei 9/2007.
Os importes elevaranse a 12.000 euros e 120.300 euros, respectivamente, para a seccion
04, servizo 10, Secretarfa Xeral da Presidencia.

Artigo 48°.-Xustificaciéon de axudas e subvenciéns.

Sen prexuizo do disposto no artigo 28.5 da Lei 9/2007, do |3 de xufo, de subven-
cions de Galicia, para aquelas axudas e subvencidons que se concedan con cargo a crédi-
tos financiados por recursos procedentes da Union Europea, a xustificacidon dos gastos
efectuarase con facturas ou documentos contables de valor probatorio equivalente e a
do pagamento cos xustificantes das transferencias bancarias ou documentos acreditativos
dos pagamentos realizados, de acordo coa normativa contida nos regulamentos aplicables
aos fondos.

Artigo 49°.- Obrigas dos/as beneficiarios/as das axudas e subvencions.

Un.- Quedan exentos/as de achegar os xustificantes do cumprimento das obrigas
tributarias e fronte a Seguridade Social e de non ter pendente de pagamento ningunha ou-
tra débeda coa Administracion piblica da Comunidade Autonoma ou ser debedor/a por
resolucion de procedencia de reintegro, os/as beneficiarios/as das subvencions seguintes:

a) As outorgadas a favor da Comunidade Autbnoma de Galicia, dos seus organis-
mos autbnomos, entes publicos, sociedades pUblicas, fundacions e demais entes
vinculados ou dependentes da Xunta de Galicia que deban exercer a sla activi-
dade con suxeicion as normas de dereito pUblico.

b) As outorgadas a favor dos 6rganos estatutarios de Galicia.

¢) As libradas a favor da Administracion do Estado, dos seus organismos autbnomos
e das entidades pUblicas dela dependentes, asi como dos 6rganos constitucionais.

d) As libradas a favor doutras comunidades autonomas, dos seus organismos auto-
nomos e das entidades pUblicas delas dependentes.

e) As outorgadas a favor das universidades.
f)  As outorgadas a favor das corporacions locais e dos seus organismos autbnomos.

g) As bolsas e axudas destinadas expresamente a financiar estudos en centros de
formacion plblicos e privados, cando as perciban directamente as persoas indivi-
duais beneficiarias.

h) As subvencions con cargo aos créditos orzamentarios do capitulo IV, "Transferen-
cias correntes" destinadas a familias e institucions sen fins de lucro.

i) As que non superen os 3.000 euros individualmente e se concedan con cargo
aos créditos orzamentarios do capitulo VII, "Transferencias de capital", destinadas
a familias e institucions sen fins de lucro.

J)  Aquelas axudas ou subvencions nas que, por concorreren circunstancias debida-
mente xustificadas, derivadas da natureza, do réxime ou da contia da subvencion,
asi se estableza mediante orde da conselleria competente en materia de econo-
mia e facenda.

k) As subvencions destinadas a financiar proxectos ou programas de accion social
e cooperacion internacional que se concedan a entidades sen fins lucrativos, asi
como a federacions, confederacions ou agrupacion delas.

) As subvencions ou axudas que se concedan con cargo ao artigo 77 do orzamen-
to de gastos, cando non superen por beneficiario/a e axuda o importe de 1.500
euros.

m) As concedidas aos/as beneficiarios/as para a mellora da condicion de financia-
mento que se paguen a través das entidades financeiras correspondentes.

n) As axudas que se concedan para incentivar a contratacion de seguros no sector
agrario e acuicola, amparados no Plan de Seguros Agrarios Combinados.

0) As axudas que se concedan con caracter de compensacion ou indemnizatorio.

Dous.- Quedan exceptuados da obriga de presentacion de garantias que establece
o artigo 67 e seguintes do Decreto |1/2009, do 8 de xaneiro, polo que se aproba o Re-
gulamento da Lei de subvencions de Galicia, do 13 de xuho, os centros tecnoloxicos que
sexan reconecidos como tales pola conselleria competente en materia de investigacion,
desenvolvemento e innovacion.

Artigo 50°.-Pagamento de axudas e subvencions.

O pagamento, mediante aboamentos mensuais, das bolsas que se concedan a persoas
fisicas beneficiarias directas, destinadas expresamente a financiar estudos e investigacion
en centros pUblicos ou privados, podera efectuarse de forma anticipada, con suxeicion ao
establecido no artigo 31.6 da Lei 9/2007, do |3 de xuho, de subvencions de Galicia.

Artigo 51°.-Contratos de colaboracion pablico-privada e de concesiéon de obra piblica.

Un.- Para a autorizacion de contratos de colaboracion entre o sector plblico e o
sector privado, asi como dos contratos de concesion de obra plblica, tipificados na Lei
30/2007, de 30 de outubro, de Contratos do Sector Plblico requirirase que, con caracter
previo a aprobacion polo organo de contratacion dos pregos que rexen estes tipos de
contratos, a Conselleria de Facenda emita informe preceptivo e vinculante comprensivo
dos seguintes extremos:

- Andlise do custo financeiro da operacion no seu conxunto, distinguindo o custo da
obra a realizar dos servizos adicionais ou accesorios incluidos na contratacion, co obxecto
de verificar a sGa idoneidade e para garantir que o financiamento utilizado é o mais apro-
piado de acordd coas condicions existentes nos mercados.

- Andlise da repercusion dos compromisos asumidos por este tipo de operacion
sobre os orzamentos futuros, e a sla incidencia sobre o cumprimento do obxectivo de
estabilidade orzamentaria. Este informe contera detalle dos compromisos de pago futuro
da Comunidade Autonoma de Galicia derivados da colaboracion pUblico-privada asumi-
dos con anterioridade.

- Andlise do seu tratamento en termos de contabilidade nacional.

- Anélise da coherencia da actuacion a realizar coa planificacion estratéxica da Xunta
de Galicia e a sla incidencia na economia galega e no equilibrio territorial.

Dous.- Na documentacion a que se refire a letra b) do punto 5 do artigo 51 do do
texto refundido da lei de réxime financeiro e orzamentario de Galicia aprobado polo de-
creto lexislativo 1/1999, do 7 de outubro, incluirase un anexo que especifique os compro-
misos derivados dos contratos de colaboracion pUblico-privados celebrados, cunha clara
referencia a contia dos investimentos financiados por esta via e dos pagos anuais previstos
ao longo da sla duracion.

Artigo 52°.-Préstamos concedidos con cargo aos orzamentos xerais da comunidade au-
ténoma.

Un.- Sera preceptivo e vinculante o informe da Consellera de Facenda para a con-
cesion de préstamos con cargo aos créditos do capitulo VIII dos orzamentos xerais da
comunidade autbnoma.

O citado informe terd por obxecto determinar o efecto que as condicidns de con-
cesion dos préstamos podan ter sobre o cumprimento do obxectivo de estabilidade or-
zamentaria e en atencion a ditas consideracions determinard a procedencia da concesion
das operacions propostas.

No suposto de préstamos a conceder a través de procedementos de concorrencia
competitiva, o citado informe emitirase no momento anterior & aprobacion da convoca-
toria.

Dous.- Os beneficiarios dos préstamos deberan acreditar que se atopan ao corrente
do pagamento das obrigas de reembolso de calesquera outros préstamos concedidos
anteriormente con cargo os orzamentos da comunidade autbnoma.

Corresponde ao centro xestor do gasto comprobar o cumprimento destas condi-
cions con anterioridade ao pagamento, esixindo, cando non poda acreditarse de outro xei-
1o, unha declaracion responsable do beneficiario ou certificacion do 6rgano competente
se este fose unha administracion plblica.

Tres.- Mediante Orde da Conselleria de Facenda poderan ditarse as instrucions que
sexan precisas para o cumprimento desta disposicion.

Artigo 53°.-Expedientes de dotacion artistica.

A entrada en vigor desta lei, o 80% dos créditos afectados a realizacion de traballos
de dotacion artistica, nas aplicacions correspondentes a proxectos técnicos de obras no-
vas do capitulo VI non financiados polo Fondo de Compensacion Interterritorial nin con

fondos finalistas ou procedentes da Union Europea nin con fondos propios que cofinan-
cien, sera obxecto de ampliacion de crédito na Conselleria de Cultura e Turismo, a conta
das retencions de crédito previstas, para a finalidade determinada na Lei 12/1991, do 14 de
novembro, de traballos de dotacion artistica nas obras pUblicas e nos camifos de Santiago
da Comunidade Autonoma de Galicia.

A ampliacion de crédito indicada tera caracter de «a conta» sobre a liquidacion de-
finitiva da porcentaxe que de acordo coa devandita Lei 12/1991 lles corresponde aos
traballos de dotacion artistica, e non lle seran aplicables as limitacions establecidas no artigo
68 do texto refundido da Lei de réxime financeiro e orzamentario de Galicia, aprobado
polo Decreto lexislativo 1/1999, do 7 de outubro, e na alinea Sete do artigo 9° desta lei.

Artigo 54°.-Mddulo econémico de distribucién de fondos publicos para sostemento de
centros concertados.

Un.- De acordo co establecido nas alineas segunda e terceira do artigo |17 da Lei
organica 2/2006, do 3 de maio, de educacion, o importe do modulo econémico por uni-
dade escolar, para efectos de distribucion da contia global dos fondos pUblicos destinados
ao sostemento dos centros concertados para o ano 201 |, é o fixado no anexo 2 desta lei.

Dous.- As retribucions de persoal docente teran efectividade desde o | de xaneiro
de 2011, sen prexuizo da data na que se asinen as taboas salariais para o ano 2010 do V
Convenio colectivo de empresas de ensinanza privada sostidas total ou parcialmente con
fondos plblicos, e a Administracion autonémica pode aceptar pagamentos a conta, logo
da solicitude expresa e coincidente de todas as organizacions patronais e da consulta coas
sindicais, ata © momento no que se produza o asinamento das correspondentes taboas,
considerandose que estes pagamentos a conta terdn efecto a partir do | de xaneiro de
2011,

As contias sinaladas para salarios de persoal docente, incluidas cargas sociais, seran
aboadas directamente pola Administracion, mediante pagamento delegado, sen prexuizo
da relacion laboral entre o profesorado e o titular do centro respectivo. A distribucion
dos importes que integran os «Gastos variables» efectuarase de acordo co establecido nas
disposicions reguladoras do réxime de concertos.

Os compohentes do modulo destinado a «Outros gastos» e «Persoal complementa-
rio» teran efectos a partir do | de xaneiro de 201 I.

As contias correspondentes ao modulo de «Outros gastos» aboaranse mensualmen-
te, e os centros poden xustificar a sGa aplicacion ao rematar o correspondente exercicio
econdomico de forma conxunta para todas as ensinanzas concertadas do centro.

As contias correspondentes ao modulo de «Persoal complementario» tamén se
aboaran mensualmente, debendo xustificar os centros estes importes ao remate do exer-
cicio econémico e separadamente do modulo de «Outros gastos.

Tres.- Os centros que impartan os catro cursos da educacion secundaria obrigatoria
seran dotados do financiamento dos servizos de orientacion educativa. Esta dotacion rea-
lizarase sobre a base de calcular o equivalente a unha xornada completa do profesional
axeitado a estas funcions, en funcion do nimero de unidades de educacion secundaria
obrigatoria que teha concertadas o centro e ata un maximo de vinte e cinco horas por
centro. Os custos do orientador/a, que se incluiran na nébmina de pagamento delegado
do centro, serdn os correspondentes ao salario, gastos variables e complemento retribu-
tivo segundo o establecido nos modulos econdmicos por unidade escolar do primeiro e
segundo curso ou do terceiro e cuarto curso de educacion secundaria obrigatoria, respec-
tivamente.

Catro.- Faclltase o Consello da Xunta para fixar as relacions profesor/unidade con-
certadas adecuadas para impartir o plan de estudos vixente en cada nivel obxecto do
concerto, calculadas con base nas xornadas de profesor con vinte e cinco horas semanais.

A Administracion non asumird os incrementos retributivos, as reducions horarias ou
calquera outra circunstancia que conduza a superar o previsto nos modulos econbmicos
do anexo 2 desta lei, agas os derivados dos acordos sobre a paga extraordinaria por an-
tiglidade na empresa prevista na Resolucion do 28 de decembro de 2006, da Direccion
Xeral de Traballo, pola que se dispon a inscricion no rexistro e publicacion do V Conve-
nio colectivo de empresas de ensino privado sostidas total ou parcialmente con fondos
publicos.

Cinco.- A relacion profesor/unidade dos centros concertados podera ser incremen-
tada en funcidon do nimero total de profesores afectados polas medidas de recolocacion
que se vinesen adoptando ata o momento da entrada en vigor desta lei e se atopen na
nomina de pagamento delegado.

